
Fjuri u Weraq 

Għandna bżonn ta’ ħafna weraq jew fjuri. Min għandu, inħeġġuh sabiex iġibhom 

il-knisja l-Erbgħa filgħaxija jew is-Sibt filgħodu. 

Agape ta’ Wara l-Velja 
Bħas-snin l-imgħoddija, anki din is-sena, 

wara l-velja mistiedna niltaqgħu ċ-Ċentru 

Parrokkjali biex nifirħu u nieħdu xi ħaġa 

flimkien. Għalhekk, dawk li jixtiequ joffru 

xorb, ħelu jew ikel ikellmu lil Miriam 

Grima kemm jista’ jkun malajr. 

L-Aktar Jiem Għeżież tas-Sena 

Illum bdejna l-aktar jiem għeżież tas-sena bid-daħla messjanika ta’ Ġesù 

f’Ġerusalem li hija xbieha ta’ Ġerusalem tas-sema li hemm tistenniena. F’isem 

Ġesù, minn qalbi nagħmlilkom appell qawwi biex matul din il-ġimgħa  

tagħmlu tagħkom il-programm li l-Knisja, f’isem Ġesù għadditilkom. Warrbu 

kull appuntament ieħor. M’għandu jkun hemm xejn li jiskużana milli nattendu 

għal dawn iċ-ċelebrazzjonijiet li l-Knisja qed issejħilna għalihom, ħlief għal 

raġuni tassew serja. F’dawn il-jiem, post in-nisrani ma huwa mkien iżjed ħlief 

il-knisja. Kull nisrani li jemmen, kemm tfal, adolexxenti, żgħażagħ, koppji u 

adulti, għandu jħoss id-dmir li jattendi għal dawn il-funzjonijiet qaddisa.  

Inħeġġiġkom ukoll biex meta tkunu avviċinati biex tgħinu f’dawn iċ-

ċelebrazzjonijiet ma tibqgħux lura. Il-parroċċa għandha bżonn l-għajnuna u s-

sapport tagħkom. Kulħadd għandu x’jagħti!  Nimxu mal-programm li  

tqassmilkom: 

 It-Tnejn tal-Ġimgħa l-kbira (18 ta’ April), fis-6.30pm se jsir it-tifsir ta’ 

dawn il-jiem għeżież u wara jkun hemm il-quddiesa. 

 It-Tlieta tal-Ġimgħa l-kbira (19 ta’ April) huwa jum is-sagrament tal-

qrar. Inħejju ruħna għalih bit-talb, bis-sawm u bir-riflessjoni. Filgħaxija, 

fis-7.00pm, jibda l-qrar. Ejjew ilkoll kemm aħna nagħmlu l-qrara tal-

Għid. Appell lill-adolexxenti u liż-żgħażagħ sabiex jattendu fit-8.30pm 

għaċ-ċelebrazzjoni tal-qrar proprju għalihom. 

 L-Erbgħa tal-Ġimgħa l-Kbira (20 ta’ April): Tifkira ta’ Ġesù Redentur. 

Stedina lil kulħadd biex nattendu għall-quddiesa fis-7.00pm. Wara 

pellegrinaġġ fejn nitolbu għall-familji tagħna. Dawk il-persuni li ser 

jerfgħu s-salib jew ikaxkru l-ktajjen huma mitluba li jkellmu malajr lis-

sur Toni Formosa fuq il-mobile 79258090. 

 Ħamis ix-Xirka: twaqqif tal-Ewkaristija u tas-saċerdozju kattoliku. Fis-

7.00pm nattendu għaċ-ċelebrazzjoni tal-ikla tal-Mulej. Bħas-soltu, waqt 

din il-quddiesa, il-ġabra tkun għas-saċerdoti fil-

ministeru tagħhom. Kulħadd jagħmel l-offerta tiegħu 

kif jista’. Ngħaddu ftit ħin ta’ adorazzjoni. Stedina lill- 

 

 

tel. 21556073-21550816; mob. 99832376; email. slawrenzparish@onvol.net 

It -Tnejn 18 taô April  

Għal ruħ Wiġi Piscopo 

Għal ruħ Ġużepp Cauchi C 
ANNIVERSARJU (LEG 72) 

GĦAL RUĦ WENZU U ASSUNTA GRIMA 
 

It -Tlieta 19 taô April  

Erwieħ tal-fam. Salvu Grima u Charlie Grima 
Għal ruħ Grazzja Micallef 

ANNIVERSARJU 

GĦAL RUĦ CHARLIE VELLA 
 

L-Erbgǩa 20 taô April  
Għal ruħ Luigi Mizzi 

Għal ruħ Luigi Mizzi 

KANTATA – REDENTUR (LEG 70) 

GĦAL RUĦ WENZU U TEREŻA CASSAR 

Matul din il-Ġimgħa nitolbu: 

Tul dawn il-jiem ikollkom f’idejkom il-

programm tat-tberik. Din is-sena t-tberik 

ser isir f’inqas żmien peress li din is-sena  

l-Għid ġie ħafna tard u għalhekk jekk 

nagħmluh bħas-snin l-imgħoddija nidħlu 

fil-festi tal-korpus, tqarbina u griżma. 

Programm tat-Tberik 

 adolexxenti u liż-żgħażagħ għal nofs siegħa ħdejn Ġesù fl-agunija tiegħu. 

 Il-Ġimgħa l-Kbira: jum il-mewt glorjuża tal-Mulej... 

jum ta’ sawm u astinenza. Fit-8.00am ninġabru 

flimkien biex niċċelebraw il-kant tas-Salmi, l-istess 

salmi li tenna Kristu fuq is-salib. Fit-3.00pm 

niċċelebraw il-mewt glorjuża tiegħU. Fit-8.00pm 

meditazzjoni tal-passjoni permezz tal-Via Sagra. 

 Sibt il-Għid huwa jum ta’ sawm u talb. Fit-8.00am 

nitolbu bis-siegħa tal-Omm. Ninġabru f’riġlejn is-salib u Marija Ommu u 

nistennewh iqum mill-mewt permezz tat-talb. 

 Sibt il-Għid bil-lejl hu l-aktar lejl 

importanti u mixtieq tas-sena. Ebda 

nisrani ma jista jibdel dan il-lejl ma’ 

divertiment jew irqad. Post kull 

imgħammed hu fil-knisja. Niltaqgħu fid-

9.15pm għal dan il-lejl l-aktar qaddis li 

jixbaħ ħafna lill-Ġenna. Ġesù qiegħed 

jistedinna għall-festa tat-tieġ bejn il-

Knisja l-għarusa (li huma aħna) u Kristu  

l-għarus. 


